
Pennod 18

Perfformiad y gweithlu

Mae’'n bwysig bod busnes yn mesur effeithiolrwydd ei weithlu. Pan fydd rheolwyr yn archwilio perfformiad y
gweithlu, maen nhw’n archwilio pa mor effeithiol yw’r polisiau rheoli adnoddau dynol. Nid yw’n bosibl mesur
rhai elfennau o berfformiad y gweithlu yn uniongyrchol — fel cymhelliant ac ymrwymiad. Fodd bynnag, mae
nifer o ffyrdd o fesur effeithiolrwydd polisiau rheoli adnoddau dynol a pherfformiad y gweithlu yn fwy manwl.
Dyma’r ffyrdd mwyaf poblogaidd:

Cyfraddau absenoliaeth

Trosiant llafur

Cynhyrchedd llafur

Gall absenoldeb o’r gweithlu ddigwydd am resymau amrywiol iawn. Beth bynnag yw’r rheswm, mae’n
broblem i fusnesau o bob maint ac mae angen ei fonitro’n ofalus. Os bydd gweithiwr yn colli 13 diwrnod
gwaith o 253 o ddiwrnodau gwaith mewn blwyddyn, byddai’r gyfradd absenoliaeth ar gyfer yr unigolyn
hwnnw dros 5%. | gyfrifo cyfraddau absenoliaeth busnes, nodwch gyfanswm nifer y gweithwyr (er enghraifft
300 o weithwyr) a’i luosi gyda nifer y diwrnodau gwaith mewn blwyddyn (bydd hyn yn amrywio o swydd

i swydd, ond mae’n 253 diwrnod y flwyddyn, yn nodweddiadol) — mae hyn yn rhoi cyfanswm o 75 900 o
ddiwrnodau gwaith. Pe byddai cyfanswm o 980 o ddiwrnodau’n cael eu cymryd i ffwrdd yn sal yn y flwyddyn,
1.29% fyddai cyfradd absenoldeb y busnes. Gallai lefel uchel o absenoliaeth fod yn arwydd o anfodlonrwydd
a diffyg cymhelliant yn y gweithle. Beth bynnag yw’r rheswm, mae angen i fusnes fynd i’r afael &’r broblem,
oherwydd nid yw effaith absenoliaeth fyth yn gadarnhaol. Yn ogystal, mae absenoliaeth yn cynyddu costau i
fusnes a gallai effeithio ar berfformiad y busnes, fel colli galwadau ffon neu wasanaeth o ansawdd gwael.

Cyfanswm nifer y diwrnodau absenoldeb staff dros flwyddyn
Cyfanswm nifer y diwrnodau gwaith a ddylai fod wedi cael eu gweithio

X 100

Mae tua 40 miliwn o ddiwrnodau’n cael eu colli bob blwyddyn yn y Deyrnas Unedig oherwydd absenoliaeth
o’r gweithle. Dywed cyfanswm o 93% o weithwyr mai annwyd a’r ffliw yw’r rheswm dros fod i ffwrdd o’r
gwaith. Fodd bynnag, mae ymchwil yn dangos nad oes unrhyw gysylltiad o gwbl mewn gwirionedd rhwng o

leiaf hanner yr absenoldebau o’r gweithle ac iechyd. Yn wir, gall gweithwyr ddewis cadw draw o’r swyddfa
oherwydd amrywiaeth o broblemau gwaith, problemau personol neu broblemau yn y cartref. Mae’r rhain yn
cynnwys bwlio yn y gweithle, cyfrifoldeb am blant neu berthnasau oedrannus, diffyg cymhelliant yn y swydd,
cyflog isel a phen mawr achlysurol.

Mesur yw hwn o’r gyfradd y mae gweithwyr yn gadael cyfundrefn. Bydd lefel uchel naturiol o drosiant staff
gan rai busnesau — gallai’r rhain gynnwys cyfundrefnau gwerthu uniongyrchol ac allfeydd bwyd cyflym, lle
gallai trosiant staff fod mor uchel a8 60% y flwyddyn. Mewn mathau eraill o fusnesau, bydd trosiant staff yn is
o lawer; er enghraifft, yn gyffredinol, tua 5% yw trosiant blynyddol staff mewn banciau.

Mae’n bosibl mesur canran trosiant staff trwy rannu nifer y staff sy’n gadael gyda nifer cyfartalog y gweithwyr
amser llawn dros gyfnod penodol.

Nifer y staff sy’n gadael

Nifer cyfartalog y staff sy’n cael eu cyflogi X 100

Mae gan fusnes 11 000 o staff ac mae 550 ohonyn nhw’n gadael mewn blwyddyn. Beth yw cyfradd trosiant y
staff?

550 100

— X =5%
11 000

Ffordd o wella’r mesur hwn fyddai archwilio trosiant staff ymhlith gweithwyr craidd, h.y. y bobl sy’n cael eu
hystyried yn hollbwysig i lIwyddiant y cwmni. Byddai’r un fformiwla a’r fformiwla uchod yn cael ei defnyddio,
ond byddem nawr yn mesur trosiant mewn grwp penodol yn unig. Mantais y dull hwn yw ei fod yn
canolbwyntio ar yr aelodau staff pwysig — byddai archwilio trosiant yn y gyfundrefn gyfan yn llai ystyrlon.

Mae’r diwydiant ‘canolfannau galw’ ymhlith y gwaethaf am drosiant ac absenoliaeth staff, gyda chyfradd
trosiant staff o 25% a chyfradd absenoliaeth o 35% (colli un o bob tri diwrnod gwaith) o’i chymharu
chyfartaledd cenedlaethol o 3%.

Mesur o ba mor effeithlon yw busnes wrth droi mewngyrch (input) cynhyrchu yn allgynnyrch yw
cynhyrchedd. Cynhyrchedd llafur yw’r mesur mwyaf cyffredin — yr allgynnyrch fesul gweithiwr. Mae’n fesur
pwysig iawn oherwydd yr effaith ar y costau llafur fesul uned a gynhyrchwyd. Mae cynhyrchedd uwch yn
golygu costau llafur is ac, o ganlyniad, y gallu i fod yn fwy cystadleuol. Er enghraifft, mae’r diwydiant moduron
yn mesur allgynnyrch ceir fesul gweithiwr y flwyddyn. Os yw polisiau rheoli adnoddau dynol yn gweithio,
dylai cynhyrchedd wella. Dylai cynhyrchedd fod cystal a chynhyrchedd cystadleuwyr, neu’n well, o ragdybio
bod y buddsoddiad cyfalaf yr un fath.

Cyfanswm allgynnyrch fesul cyfnod

Nifer cyfartalog y gweithwyr fesul cyfnod

